
 Maqolada BHMSga muvofiq ishlab chiqarish xarajatlari 

hisobi va mahsulot tannarxini kalkulyatsiyalash usullari 

koʼrsatilgan. Jarayonli, boʼlinmali, buyurtmali va me’yoriy 

usullar batafsil bayon etilgan. 

Ishlab chiqarish — jamiyatning yashashi va taraqqiy etishi uchun zarur boʻlgan moddiy 

boyliklar (turli iqtisodiy mahsulotlar)ni yaratish jarayoni; ishlab chiqarish omillarini isteʼmol 

va investitsiyalar uchun moʻljallangan tovarlar va xizmatlarga aylantirish. Ishlab chiqarish 

inson hayotining tabiiy sharoiti va boshqa faoliyat turlarining moddiy asosidan iborat. Ishlab 

chiqarish xarajatlari hisobi va mahsulot tannarxini kalkulyatsiyalashni jarayonli usuli. Bu usul 

ishlab chiqarish jarayonining quyidagi xususiyatlariga ega boʼlgan korxonalarda qoʼllaniladi: 

-bir yoki bir necha turdagi mahsulotlarni ommaviy ishlab chiqarish; 

- texnologik jarayonning qisqa davri;  

-tugallanmagan ishlab chiqarishning yoʼqligi yoki miqdori kam boʼlganligi. 

Kishilik jamiyati taraqqiyotining hamma bosqichlarida Ishlab chiqarish zarur. Uning 

mazmunini mehnat jarayoni belgilaydi. Ishlab chiqarish jarayoni 3 element — mehnat, 

mehnat ashyolari va mehnat vositalari boʻli-shini taqozo etadi. Ijtimoiy Ishlab chiqarish ishlab 

chiqarish vositalari Ishlab chiqarish va is-teʼmol buyumlari Ishlab chiqarishdan tashkil topadi. 

Bu boʻlimlarning har biri koʻplab xoʻjalik tarmoqlaridan iborat boʻlib, ularda turli Ishlab 

chiqarish vositalari va isteʼmol buyumlari yaratiladi. Birinchi boʻlimning ikkinchi boʻlimga 

file:///D:/Work/Innovative%20Academy/Innovative%20Academy%20journals/EJAR/Main%20documents%20-%20Asosiy%20fayllar/www.in-academy.uz


EURASIAN JOURNAL OF TECHNOLOGY 
AND INNOVATION 

Innovative Academy Research Support Center 
Open access journal www.in-academy.uz 

Volume 2, Issue 1, January 2024                     ISSN 2181-2020  Page 109 

nisbatan ustunligi kengaytirilgan takror Ishlab chiqarish iqtisodiy qonunining ifodasidir. 

Ishlab chiqarish faqat mahsulot Ishlab chiqarishdan iborat boʻlmay, balki taqsimot, 

ayirboshlash va isteʼmolnya oʻz ichiga oladi. Ishlab chiqarishning rivojlanishi, avvalo, Ishlab 

chiqarish qurollarining oʻzgarishi va mukammallashishidan boshlanadi. Ishlab chiqarishning 

rivojlanishi jamiyat hamma aʼzolarining farovonligini muntazam oshira borish va har 

tomonlama rivojlantirishga imkon beradi 

Bunday korxonalar sanoat tarmogʼining togʼ-kon korxonalari, qurilish materiallari 

sanoati, elektr va issiqlik stantsiyalari va boshqalar kiradi. Yordamchi ishlab chiqarishning 

energetik xoʼjaliklarida jarayon usulidan keng foydalaniladi. 

Jarayonli usulida xarajatlar butun ishlab chiqarish jarayoni uchun yoki bundan tashqari, 

ishlab chiqarish jarayonining alohida bosqichlari uchun belgilangan kalkulyatsion moddalari 

boʼyicha hisobga olinadi. Hisobot davri oxirida ishlab chiqarish jarayonining umumiy 

xarajatlari mahsulot birliklarining soniga boʼlinadi va bitta kalkulyatsion birligining 

tannarxini hisoblab chiqadi. 

Ishlab chiqariladigan mahsulotlarining soni va tugallanmagan ishlab chiqarish 

mavjudligiga qarab, mahsulot birligining tannarxini hisoblashning uchta variant mavjud. 

Birinchi variant (eng oddiy) bir turdagi mahsulot ishlab chiqariladigan va tugallanmagan 

ishlab chiqarishi yoʼq boʼlgan korxonalarning asosiy ishlab chiqarishida - koʼmir va togʼ-kon 

sanoati korxonalari, qurilish materiallari ishlab chiqarishda, shuningdek, yordamchi ishlab 

chiqarishning energetik xoʼjaliklarida qoʼllaniladi. Bu ishlab chiqarishlarda mahsulot 

birligining tannarxi ishlab chiqarish jarayoni uchun xarajatlar summasi ishlab chiqarilgan 

mahsulot birligi soniga boʼlish yoʼli bilan aniqlanadi. 

Xarajatlarni hisobga olish va mahsulot tannarxini kalkulyatsiyalashning buyurtmali 

usuli. Bu usul individual va kichik seriyali ishlab chiqarishda (qurilish, turbinalar, bluminglar, 

samolyotlar va boshqalarni ishlab chiqarishda qoʼllaniladi). Bundan tashqari, yordamchi 

ishlab chiqarishlarda, ayniqsa, taʼmirlash ishlarida keng qoʼllaniladi. Buyurtmali usulda hisob 

va kalkulyatsiyalash obʼekti alohida ishlab chiqarish buyurtmasi hisoblanadi. Buyurtma ostida 

mahsulot, bir xil mahsulotlarning kichik seriyasi yoki taʼmirlash, oʼrnatish va sinov-tajriba 

ishlari tushuniladi. Katta buyumlar ishlab chiqarishda va uzoq ishlab chiqarish jarayonida 

buyurtmalar butun mahsulot uchun emas, balki tayyor konstruktsiyani ifodalovchi agregatlar, 

uzellar uchun beriladi. 

Buyurtmalar rejalashtirish boʼlimida mijozlar bilan tuzilgan shartnomalar asosida yoki 

korxonaning tarkibiy boʼlinmalari talabiga binoan ochiladi. Buyurtmada qaysi mahsulot yoki 

ishlarning bajarilishi, ularning hajmi, muddatlari, ijrochilari va rejali tannarxi koʼrsatiladi.  

Har bir buyurtmaga tartib raqami (buyurtma kodi) beriladi. Har bir buyurtma 

xarajatlarini hisobga olish uchun buyurtma kodi koʼrsatilgan holda alohida analitik hisob 

ochiladi. Аlohida buyurtmalar boʼyicha bevosita xarajatlarni hisobga olish mehnat, materiallar 

sarfi va boshqalarni hisobga olish boʼyicha birlamchi hujjatlarga asoslanadi, ularda 

buyurtmaning tegishli kodini koʼrsatishi shart. Bilvosita xarajatlar u yoki bu sohada qabul 

qilingan usullarga koʼra shartli ravishda alohida buyurtmalar orasida taqsimlanadi. 

Xarajatlarni hisobga olish va mahsulot tannarxini kalkulyatsiyalashning bu usulida barcha 

xarajatlar buyurtma oxiriga yetmaguncha tugalanmagan hisoblanadi. Kalkulyatsiya hisoboti 

faqat buyurtma bajarilgandan soʼng tuziladi. Kalkulyatsiya hisobotini tuzish vaqti davriy 

hisobotlarni tayyorlash vaqti bilan mos kelmaydi. 

Buyurtmalarni qisman bajarish va oʼz mijozlariga yetkazib berishda ushbu 

buyurtmaning rejali tannarxi yoki ularning konstruktsiyasi, texnologiyasi, ishlab chiqarish 

sharoitidagi oʼzgarishlarni hisobga olgan holda, oldingi bajarilgan buyurtmalarning haqiqiy 

tannarxi boʼyicha baholanadi. Har ikkala holatda ham buyurtmaning qisman chiqarilishi va 

tugallanmagan ishlab chiqarishga shartli baho berishga yoʼl qoʼyiladi. Mahsulot tannarxini 

kalkulyatsiyalashning meʼyoriy usuli. Bu usul mahsulot tannarxini kalkulyatsiyalashning 

meʼyoriy usulidan foydalanishga asoslangan. Xarajatlarni hisobga olish va mahsulot 

tannarxini kalkulyatsiyalashning meʼyoriy usulidan foydalanish uchun zarur: 

-har bir turdagi mahsulot (ishlar, xizmatlar) uchun meʼyoriy kalkulyatsiya tuzish); 

- joriy xarajatlar meʼyorlariga kiritilgan oʼzgarishlarni hisobga olish; 

-haqiqiy xarajatlarning meʼyorlardan chetga chiqishlarini aniqlash va bu ogʼishlarning 

sabablari va aybdorlarini aniqlash; 

-mahsulot (ishlar, xizmatlar) alohida turlarining haqiqiy tannarxini hisoblash uchun 

meʼѐrlariy xarajatlarga meʼyordan haqiqiy xarajatlarni ogʼishi va meʼyoriy xarajatlarga 

kiritilgan oʼzgarishlarni qoʼshib hisoblash kerak. 

Moliyaviy va boshqaruv hisobida meʼyoriy kalkulyatsiya koʼp maqsadli vazifalarga ega. 

Rejalashtirishda ular mahsulotning rejali tannarxini, ishlab chiqarish xarajatlar smetasini 

hisoblash, mahsulot sotish bahosini aniqlash, transfert bahosi, javobgarlik markazlari uchun 

xarajatlar smetasini aniqlashda qoʼllaniladi. Buxgalteriya hisobida meʼyoriy kalkulyatsiya 

tugallanmagan ishlab chiqarish va yaroqsiz mahsulotlarini baholash, mahsulot tannarxi 

ustidan nazorat qilish, alohida mahsulot turlari va umuman barcha mahsulotlarning haqiqiy 

tannarxini hisoblash uchun zarurdir. 

Hujjatlashtirish, inventarizatsiya, hisob-kitob qilish usullari yordamida meʼyorlardan 

chetga chiqishlarni hisobga olinadi. Hujjatlashtirish va inventarizatsiya usullari bevosita 

oʼzgaruvchan xarajatlar boʼyicha ogʼishlarni hisobga olish uchun foydalaniladi. Hisoblash 

usuli, odatda, bilvosita oʼzgaruvchan xarajatlar boʼyicha chetga chiqishlarni hisobga olish 

uchun qoʼllaniladi. 

Meʼyorlardan chetga chiqishlarning analitik hisobi xarajatlarning yuzaga kelish joylari, 

sabablari, mahsulot turlari, kalkulyatsiya moddalari boʼyicha amalga oshiriladi. 

Tugallanmagan ishlab chiqarish qoldiqlarining barcha obʼektlarini meʼyorlarning 

oʼzgarishi miqdorini bevosita qayta hisoblash boʼyicha tugallanmagan ishlab chiqarish qiymat 

koʼrsatkichlarini tugallanmagan detallar, uzellar, yarim tayyor mahsulotlar va boshqa 

obʼektlarni foizdagi meʼyor oʼzgarishi oʼlchamiga koʼpaytiradi. Tugallanmagan ishlab 

chiqarishni bu qayta baholash usuli juda ishonchli maʼlumotlarni olish imkonini beradi, lekin 

juda mehnat talab etadi. 

Korxona xarajatlarining yigʼma hisobi koʼrsatkichlari asosida butun mahsulot boʼyicha 

va alohida turlar boʼyicha hisobot kalkulyatsiyasi tuziladi. Kalkulyatsion hisobkitoblarining 

shakllari, tuziladigan kalkulyatsiyalar soni asosan korxonaning ishlab chiqarish 

xususiyatlariga bogʼliq. 

